
Heinrich und Hermann genannt Ronman geben zwei Hdofe in Ruprechts an
das Frauenkloster in Memmingen.

Ohne Ortsangabe, 1293. Marz 9.

In gotes namen. Amen. Wir Hanrich und Herman die gehaisen sint Ronman?
kunden allen den, die disen brief lesent, horent oder sehent, daz wier mit
frier hant und unbetwngenlich haben uf gegeben zwene hofe, die da ligen
zem Ruprechtes, die unser rechtes lehen warent von unsern herren heren.
Markort von Erolteshain? und hern Hainrich von Nordehoz den gebriidern
und von H. und Werneher von Erolteshain den gebrideren, dar nach Ul
von Erolteshain und C. von Nordeholze, dez haben wier uns verzigen und uf
gegeben minen frowen von Menmingen uf den alter sante Elsebete iemer me
ane alle ansprache. Dirre vor gesprochenner rede sint gezuge: herre Cunrat
von Walse der kirchherre, Mangolt der Amman der ltipriester von Zelle, C.
von Wiler, Johannes der schiilmaister von Walse. Daz dise vor genante rede
sicher belibe und ungebrochen, dar umbe so geben wir Eberhart von Walse
ain ritter der eltest unser insigel an disen gagenwrtigen brief.

Do dise rede geschach, do waz von gottes geburte MCCLXXXXIII., an dem
mentage nach mittervasten.

Textabdruck folgt dem Original (italienisches Perg.).
Siegel abgegangen.

LAn allen diesen Stellen ist dem wortschliessenden n noch ein e iibergeschrieben.
2Diese beiden Worte iiber der Zeile.

